
Rezime/Abstract

Porodično okruženje temeljni je kontekst unutar kojeg djeca stvaraju predodžbe o interpersonalnim orijentacijama i
razvijaju obrasce socijalnih interakcija. Iskustva u interpersonalnoj orijentaciji u porodici prenose se i na odnose izvan
porodice posebno na odnose sa drugom djecom.Cilj ovog rada bio je istražiti, utvrditi i interpretirati odnos između
percepcije roditeljskog ponašanja i interpersonalne orijentacije adolescenata. Istraživanje je sprovedeno na uzorku od 226
učenika četvrtog razreda srednjih škola sa područja Tuzlanskog kantona: Mješovita srednja škola Kladanj, Gimnazija
Živinice, Mješovita srednja škola Živinice, Građevinska škola Tuzla i Ekonomsko-trgovinska škola Tuzla. U ovom
istraživanju kao mjerni instrumenti korišteni su: -Upitnik roditeljskog prihvatanja / odbijanja - PARQ (za mjerenje
roditeljskog prihvatanja / odbijanja) i -Skala interpersonalne orijentacije (IQ) Dobijeni rezultati su pokazali da postoji
statistički značajna pozitivna povezanost između filantropske orijentacije, potrebe za ljudima i prijateljstvom, kao i
negativna povezanost između mizantropske orijentacije te neprijateljstvom i socijalnom izolacijom. Roditeljsku toplinu /
prihvatanje ispitanici više percipiraju i za majke i za očeve, dok na dimenzijama roditeljskog odbijanja postižu izraženo niže
rezultate. Rezultati su pokazali i da ne postoji statistički značajna povezanost između dimenzija interpersonalne orijentacije
i percepcije roditeljskog ponašanja i za majke i za očeve. Analiza razlika kada je riječ o percepciji majčinog ponašanja
pokazala je da djevojke više od mladića percipiraju majčinu toplinu / prihvatanje, dok mladići peripiraju indiferentnost /
zanemarivanje.

